113 #2RF>@mFRALAEFIF [FLF] WY F2 e %HE 3 5

’in noka SaySiyat a hinbasezan

mita’ SaySiyat akoey ka kaspengan, hini kaspengan ’in noka SaySiyat
a tatini’ tinortoroe’ ’inimita’, ray baki’ oepeoeh na bo:ong ki koko’ maya’
noka SaySiyat koSa’en ka hinbasezan koko:ol. mita’ SaySiyat ka tatini’
rengreng pataSilotor no ’al’alak komita’ ka koko:ol, ma’ >’am mahoero: ’in
noka SaySiyat a hinbasezan.

’ima Sapi:ih piza’ tinal’oemach ila, yako min’alay ray’in
kakiS’ol’olae’an kakiSka:atan kil kamakiSka:at tani baki’ ’awi’ minoSa’
hato ray ’oepoeh na bo:ong, mita’ noka SaySiyat ka hinbasezan. karara:an
yami ma:tol ka ’ima kayzaeh bazae’en noka SaySiyat kapa:tol, hi
baki’ awi’ ma’ pakSekla’ noka SaySiyat a hinbasezan ka kinbazae’an.

baki’ ’oepoeh na bo:ong ki koko’ maya’ ’ina pabasez ’ini mita’
SaySiyat. kakhayza’an mae’iyaeh kinSiyae’ o "oka’ ka ’ima ’aewhay ka
kin’1’iyaech. hayza’ ’achae’ hahila:, ’achae’ tatini’ mowa:i’ ray kaSpi’
komoSa’, “korkoring, moyo ’iya’azem mina wasal ’am tirakiS ka ’oemach
ila, ’am’amoeh Sa’ila paskayzaeh ka palono’.” ’oka’ ila o, mae’iyaeh

haeba:an *okay mari’ ka ka:i’, sa’owaz ’okik honaehnge: kawaS

tomtomobi:wa’, maSna’abe’ o somibo: ila. ’inoral ’okay Sangay, tirakiS ka

ralom ila, ray ’asang ’ima haeba:an kil Sinpanan ’arolon noka ralom, koza’
kin ’aewhay bazae’en.

hi baki’ bo:ong ki koko’ maya’ roSa’ ila’ nanaw tani palono’ toliyab
patalay ray koko:ol. lasiya ray koko:ol ma’az’azem powa’aw ila?
hini ’oemach yami roSa’ achael nanaw ila, So: hayza’ *aroma’ mae’iyaeh
koza’ kin kayzaeh! hayza’ *achae’ hahila: komita’ ray wasal toliyab ka
hoko’, ’1:z0’ hayza’ *aechae’ ka korkoring, korkoring nasiya kalahangen. o
tabin achae’ hahila:, bazae’ noka samiyan komoSa’, “ korkoring Sa’ila
tektek boeloe’1 ila ha:aw wasal! honha:i’ "achae’ ’achae’ mae’iyaeh ’inay
wasal manakiS, hayza’ lampez o maykaSpat ka mae’iyaeh.” ’isa:a’
koSa’en ’in noka SaySiyat a Sinrahoe’.

potngor ila kan’oepoeh na bo:ong, yami’ Siyae’ a tomal. yami
ma’az’azem ’am nak’ino’ taSilotor ima kayzaeh ka kaspengan? ma’an ray
hina’azem kinoSa’ Sapang maraS ka korkoring ta:’itol kan’oepoeh na
bo:ong pakSekla’ ka kaspengan, So: noka SaySiyat binS1’ tinokoeh
ray ’inaz’azem, nakhini mita’ kaspengan ma’ mabasez ila, ’ana inowan

ma’ ’amkay ngowipani ila.

